
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 3-Ի №1456-Ն ԵՎ №1457-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ պաշտպանության նախարարություն
	27.06.2023թ.

	
	№ ՊՆ/510/3662-2023

	Դիտողություններ և առաջարկություններ չունի:
	

	2. ՀՀ ազգային անվտանգության ծառայություն
	29.06.2023թ.

	
	№ 11/982

	1) Նախագծի 1-ին կետում լրացնել նոր ենթակետ՝ որոշման վերնագրում և ամբողջ տեքստում «կառավարությանն առընթեր ազգային անվտանգության ծառայության» բառերը փոխարինել «ազգային անվտանգության ծառայության» բառերով:
	Ընդունվել է

	2) Նախագծի 2-րդ նշված որոշման վերնագրում «և» բառից հետո «Հայաստանի Հանրապետության» բառերն անհրաժեշտ է հանել:
	Ընդունվել է

	3. ՀՀ ֆինանսների նախարարություն
	03.07.2023թ.


	
	№ 01/34-1/12976-2023

	Դիտողություններ և առաջարկություններ չունի:
	

	4. ՀՀ ներքին գործերի նախարարություն
	13.07.2023թ.

	
	№ 21/3529

	Առաջարկվում է Հայաստանի Հանրապետության կառավարության 2015 թվականի դեկտեմբերի 3-ի «Հայաստանի Հանրապետության պաշտպանության նախարարության, Հայաստանի Հանրապետության կառավարությանն առընթեր ազգային անվտանգության ծառայության և Հայաստանի Հանրապետության կառավարությանն առընթեր Հայաստանի Հանրապետության ոստիկանության համակարգերի զինծառայողների, Հայաստանի Հանրապետության արտակարգ իրավիճակների նախարարության համակարգի փրկարարական ծառայողների պարենային ապահովության կարգը սահմանելու, ինչպես նաև Հայաստանի Հանրապետության կառավարության 1998 թվականի նոյեմբերի 11-ի N 706 որոշման մեջ փոփոխություններ կատարելու մասին» 1456-Ն որոշման մեջ կատարել հետևյալ փոփոխությունները․
1. որոշման վերնագրում, 1-ին կետի 3-րդ ենթակետում, որոշմամբ հաստատված հավելված 3-ի վերնագրում և 1-ին կետում «կառավարությանն առընթեր Հայաստանի Հանրապետության ոստիկանության» բառերը փոխարինել «ներքին գործերի նախարարության ոստիկանության» բառերով,

2. որոշման վերնագրում, 1-ին կետի 4-րդ ենթակետում, որոշմամբ հաստատված հավելված 4-րդի վերնագրում և 1-ին կետում «արտակարգ իրավիճակների նախարարության համակարգի» բառերը փոխարինել «ներքին գործերի նախարարության» բառերով։

Ներկայացվող փոփոխությունների անհրաժեշտությունը պայմանավորված է 2022 թվականի դեկտեմբերի 16-ին ընդունված «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» ՀՕ-457-Ն օրենքի 1-ին հոդվածի 2-րդ մասով, որի համաձայն՝ ստեղծվել է Ներքին գործերի նախարարություն, իսկ 4-րդ հոդվածի 8-րդ մասով դադարեցվել է  Արտակարգ իրավիճակների նախարարության գործունեությունը։ 

Միաժամանակ, «Պետական կառավարման համակարգի մարմինների մասին» օրենքում փոփոխություններ և լրացում կատարելու մասին» օրենքով սահմանվել է, որ փրկարար ծառայությունը Ներքին գործերի նախարարության ենթակա մարմին է։
	Ընդունվել է

	5. ՀՀ արդարադատության նախարարություն
	04.08.2023թ.

	
	№ 27.4/35790-2023

	Պետական փորձագիտական եզրակացություն

1. Նախագծի 2-րդ կետում առաջարկում ենք «լրացումը» բառը փոխարինել «լրացումները» բառով, քանի որ նախատեսցած լրացումները մի քանիսն են:
	Ընդունվել է

	2. Նախագծի 3-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից: Սույն որոշման գործողությունը՝ Հայաստանի Հանրապետության պետական պահպանության ծառայության մասով, տարածվում է 2023 թվականի հունիսի 1-ից հետո ծագած հարաբերությունների վրա:»: Մինչդեռ հիմնավորումներում նշված չէ՝ ինչով է պայմանավորված որոշումը 2023 թվականի հունիսի 1-ից գործուղության մեջ դնելը, ուստի՝ գտնումենք, որ նախագծի հիմնավորումն ունի լրամշակման կարիք:
	Ընդունվել է
Նախագիծը և հիմնավորւմը լրամշակվել է

	6. ՀՀ վարչապետի աշխատակազմի պետաիրավական վարչություն
	23.08.2023թ.

	
	№ 02/10.3/28898-2023

	Ներկայացված նախագծի 2-րդ կետի 4-րդ ենթակետով նախատեսվում է, որ  «Հայաuտանի Հանրապետության կառավարության 2015 թվականի դեկտեմբերի 3-ի №1456-Ն որոշման №2 հավելվածի 1.1-ին կետով նախատեսված՝ Հայաստանի Հանրապետության պետական պահպանության ծառայության ծառայողների իրային ապահովությանն ուղղվող դրամական միջոցները, որպես դրամական փոխհատուցում, Հայաստանի Հանրապետության պետական պահպանության ծառայության պետի կողմից սահմանված համամասնությամբ տրամադրվում են սույն կետում նշված ծառայողներին»։ Մինչդեռ, նույն նախագծով Հայաuտանի Հանրապետության կառավարության 2015 թվականի դեկտեմբերի 3-ի թիվ 1456-Ն որոշման 2-րդ հավելվածի 1.1-ին կետն ուժը կորցրած է ճանաչվում:
	Ընդունվել է

Նախագծում կատարվել է ուղղում


